
GRAO EN QUIMICA

NORMATIVA DO TRABALLO FIN DE GRAO

(Aprobada en Xunta de Facultad o 19 de decembro 2013 e modificada 0 27 de maio de 2019)

PREAMBULO E MARCO NORMATIVO

1. O Real Decreto 1393/2007, de 29 de outubro, polo que se establece a ordenacion dos estudos
universitarios oficiais, indica que todos os ensinos oficiais de grao concluirdn coa elaboracion e
defensa dun Traballo Fin de Grao que ha de formar parte do plano de estudos. O Traballo Fin de
Grao (TFG) deberd realizarse na fase final do plano de estudos e estar orientado a avaliacion de
competencias asociadas ao titulo.

2. A presente normativa é consecuencia do artigo 2.5 do Regulamento para a realizacion do
Traballo Fin de Grao da Universidade de Vigo que establece a posibilidade dunha normativa
interna en cada centro e pretende establecer criterios e procedementos que garantan unha
actuacibon homoxénea na elaboracion, presentacion, defensa, avaliacibn e tramitacion
administrativa dos Traballos Fin de Grao na Facultade de Quimica.

3. Son aplicables por estar relacionados coa presente normativa:

- O Real Decreto 1397/2007 de 29 de outubro, modificado polo Real Decreto 861/2010 de 2 de
xullo, polo que se establece a ordenacidn dos ensinos universitarios oficiais de grao.

- A Memoria de Verificacién do titulo de Grao en Quimica da Universidade de Vigo.
- O Regulamento para a realizaciéon do Traballo de Fin de Grao da Universidade de Vigo.

4. En caso de incompatibilidade, o establecido nos anteriores documentos prevalecera sobre o
especificado nesta normativa.

Artigo 1. COMISION DO TRABALLO FIN DE GRAO

1. Para a organizacién dos TFG na Facultade de Quimica crearase unha Comision de Traballo de
Fin de Grao, que tera como mision xestionar e coordinar todo o proceso relativo aos TFG e
asegurar a aplicacion do regulamento da Universidade de Vigo e desta normativa.

2. A Comisién do TFG estara constituida polo Decano (ou persoa en quen delegue) e os
coordinadores de cada curso da titulacion.

3. As funciéns desta comision seran as seguintes:

- Elaborar a Guia Docente da materia TFG.

- Establecer o calendario de actividades para o desenvolvemento dos TFG.

- Aprobar e facer publico a listaxe dos temas que se ofertan aos estudantes, xunto cos seus
correspondentes titores.


http://www.facultadequimicavigo.es/

- Garantir que o numero de temas ofertados sexa superior ao nimero de estudantes matriculados
na materia de TFG.

- Asignar a cada estudante un tema e 0 seu respectivo titor.

- Estudar e resolver as solicitudes de cambio de titor.

- Solicitar aos titores a entrega dun informe final sobre o traballo tutelado dentro do prazo
establecido.

- Solicitar aos estudantes a entrega da memoria do TFG dentro do prazo establecido.

- Garantir a homoxeneidade nas esixencias para a elaboracion da memoria do TFG, establecendo
as normas basicas de estilo, extensiéon e estrutura.

- Propor os tribunais de avaliacion do TFG.

- Distribuir os traballos que se presentan para ser avaliados entre os distintos tribunais de
avaliacion do TFG.

- Anunciar publicamente a estrutura e duracion méaxima da defensa do TFG ante o tribunal
avaliador, asi como o lugar, dia e hora onde se realizara.

- Calquera outro aspecto relacionado cos TFG non recollido explicitamente na presente normativa.

Artigo 2. CARACTERISTICAS DO TRABALLO FIN DE GRAO

1. De acordo coa memoria do Grao en Quimica da Universidade de Vigo, o Traballo Fin de Grao é
unha materia obrigatoria de 18 créditos ECTS incluida no segundo cuadrimestre do cuarto curso
da titulacion e constitie un requisito indispensable para a obtencion do titulo. O obxectivo da
materia Traballo Fin de Grao é ofrecer aos estudantes a oportunidade de aplicar de forma
integrada os cofiecementos, as habilidades e as competencias adquiridas durante os estudos do
titulo de Grao.

2. O TFG é un traballo orixinal que cada estudante realizara de forma auténoma e individual baixo
a supervisién dun ou dous titores. O termo orixinal significa que en ningln caso pode ter sido
presentado polo estudante con anterioridade nalgunha outra materia, pero non € necesario que
sexa un traballo inédito ou de investigacion e pode integrar ou desenvolver traballos realizados na
actividade doutras materias da titulacion. O contido do TFG correspondera a traballos
experimentais e/ou tedricos e/ou de revision bibliografica sobre temas relacionados cos contidos
do Grao en Quimica.

3. O TFG poderase realizar na Facultade de Quimica ou noutros centros da Universidade de Vigo,
asi como en institucions ou empresas externas de caracter publico ou privado. No caso de
realizarse en institucions externas a Universidade de Vigo, os TFG realizaranse nos termos que
establezan os convenios institucionais que deben asinarse previamente a realizacion do TFG.

4. A materia TFG tera a sua propia Guia Docente que sera elaborada pola Comision do TFG de
acordo coa normativa da titulacién e coa regulacién incluida na presente normativa.

5. Para a avaliacion do TFG, os estudantes elaboraran unha memoria escrita que sera defendida
oralmente fronte a un tribunal en sesién publica.

6. Unha vez finalizado o TFG, cada estudante tera dereito ao recofiecemento da autoria do
mesmo e & proteccioén da sua propiedade intelectual. A titularidade dos dereitos derivados pode
compartirse coas persoas titoras e/ou cotitoras, asi como coas entidades publicas ou privadas nos
que se desenvolveron, nos termos e condicidns previstas na lexislacion vixente.



Artigo 3. MATRICULA DO TRABALLO FIN DE GRAO

1. De acordo coa normativa da Universidade de Vigo, os estudantes que desexen matricularse na
materia de Traballo Fin de Grao deberan terse matriculado, como requisito imprescindible, de
todas as materias requiridas para finalizar o plano de estudos. Non obstante, o TFG s6 podera ser
defendido e avaliado unha vez que os estudantes superen todos os créditos do Grao, excepto 0s
correspondentes ao propio TFG.

2. A matricula desta materia coincidira cos periodos oficiais de matricula establecidos pola
Universidade de Vigo para os estudos de grao.

3. En cada curso académico, un estudante matriculado no TFG tera dereito a ddas oportunidades
de avaliacion que coincidiran coas establecidas oficialmente no calendario académico.

4. A validez da matricula no TFG ser4 a mesma que para calquera outra materia e, polo tanto,
remata o ultimo dia habil do curso académico.

Artigo 4. TITORIZACION DO TRABALLO FIN DE GRAO

1. O TFG realizarase baixo a supervision e direccién dun ou dous titores. Polo menos un titor sera
un docente nalgunha das areas con docencia na titulacion.

2. De acordo co artigo 2.6 do Regulamento para a realizacién do TFG da Universidade de Vigo, as
tarefas de titorizacion, avaliacién e cualificacibn do TFG forman parte das obrigas docentes do
profesorado. Polo tanto, os departamentos con docencia no grao en Quimica poderan ser
requiridos para propor titores, co fin de garantir que cada estudante dispofia dun titor do TFG.

3. A funcién do titor consistira en orientar a un estudante durante a realizacion do TFG en todo o
gue afecte a sua tematica, metodoloxia, elaboracion, bibliografia e correcta presentacién, Ademais
o titor supervisara e velara polo cumprimento dos obxectivos propostos, e facilitara a xestién do
TFG ata a presentacion e defensa do mesmo.

4. Os titores dos TFG deberan autorizar a presentacion e defensa dos mesmos e emitir un informe
final sobre o traballo realizado por cada un dos estudantes.

5. Cada titor podera dirixir ata un maximo de 2 traballos completos ou 4 como cotitor por curso
académico. Cada TFG contara cun maximo de dous cotitores.

6. Nos casos nos que o TFG se realice nun centro externo & Universidade de Vigo, a titorizacion
poderd corresponder a membros dos centros receptores, pero debe nomearse ademais un titor
gue sexa docente da Universidade de Vigo. A Comision do TFG velara pola idoneidade dos temas
de TFG que se desenvolvan féra da Universidade de Vigo.

7. No caso de que un titor designado inicialmente cause baixa prolongada ou cese a suUa
vinculacion coa Universidade de Vigo ao longo do curso, a Comisiéon do TFG asignara un titor
substituto, a proposta do departamento correspondente, entre os docentes da mesma area de
docencia do titor inicial.



Artigo 5. TEMAS DO TRABALLO FIN DE GRAO E ASIGNACION DE TITORES

1. Para a realizacion e asignacion do TFG os estudantes poderan optar por unha das seguintes
alternativas:

Traballos tipo A: Ofertados por docentes dos departamentos con docencia na titulacion.

Traballos tipo B: Propostos por estudantes e avalados por docentes dun departamento con
docencia na titulacion.

Traballos tipo C: Desenvolvidos en empresas ou outras institucions diferentes da Universidade de
Vigo.

Traballos tipo D: Desenvolvidos no marco dun programa de mobilidade.

2. Traballos tipo A: ofertados por docentes

A Comision de TFG solicitara aos docentes dos departamentos con docencia na titulacion que
realicen propostas de TFG.

No caso de que o numero de TFG ofertados non cubra a demanda dos estudantes matriculados, a
Comisién de TFG solicitard aos departamentos con docencia no Grao a presentaciéon dunha
listaxe adicional de propostas de traballo e/ou titores.

Unha vez valoradas e aprobadas as propostas, a Comisién do TFG fara publico unha listaxe dos
traballos ofertados para cada curso académico.

Os estudantes que opten por esta alternativa deberan solicitar a asignacion dun dos TFG
ofertados, para 0 que presentaran a correspondente solicitude indicando unha relacién priorizada
dun méximo de cinco traballos.

A Comision do TFG asignara os traballos atendendo &s preferencias dos estudantes e & nota
media do expediente académico facendo publica dita asignacion.

Unha vez cofiecida a asignacion, os estudantes poderan dirixirse ao correspondente titor para
solicitar informacion do traballo proposto. En caso de desacordo co tema e/ou titor asignado, os
estudantes disporan dun prazo de 7 dias naturais para interpor unha reclamacion debidamente
xustificada ante a Comision do TFG. A Comisién estudard as reclamacions e, se o estima
oportuno, propora nun prazo de 10 dias habiles unha nova asignacion, que fara publica e sera
definitiva.

A asignacion aos estudantes dun tema e un titor de TFG terd unha validez maxima de dous cursos
académicos. Transcorrido o devandito tempo debera realizarse un novo proceso de adxudicacion.

En casos excepcionais e sempre por razéns debidamente xustificadas, se durante o periodo de
realizacion do TFG o estudante desexa solicitar un cambio de titor ou de tema ou se o titor desexa
solicitar un cambio de estudante asignado ou de tema ofertado, debera formularse por escrito a
peticién no decanato da Facultade, o cal a remitird & Comision do TFG que estudaré se é posible
ou non atender & mesma. A resoluciébn da Comisién farase chegar ao solicitante nun prazo
maximo de 10 dias habiles dende a presentacion da solicitude e sera definitiva.

3. Traballos tipo B: Propostos por estudantes e avalados por titores

Estes traballos seran propostos polos estudantes sobre un tema especifico do seu interese,
debendo contactar previamente con un docente que puidese estar interesado en actuar como titor,
o cal deberéa apoiar a proposta.



A Comision do TFG estudara a proposta e a sUa adecuacién aos contidos especificados na
Memoria de Verificacion do Grao. En caso de valoracion positiva, a proposta incluirase na lista de
asignacion de traballos a estudantes que se faga publica.

4. Traballos tipo C: Desenvolvidos en empresas ou outras institucions externas a Universidade de
Vigo

Estes traballos desenvolvense en entidades externas en virtude de convenios institucionais de
cooperacion educativa nacional e/ou internacional e quedaran suxeitos a oferta existente por parte
das devanditas empresas ou institucions. Nestes casos, ademais dun titor membro dun dos
departamentos con docencia na Facultade, requirirase a figura dun cotitor pertencente a empresa
ou institucion que debe ser titulado universitario. O titor académico compartira co cotitor externo as
tarefas de direccion e orientacion do estudante, e serd responsabilidade do titor académico
facilitar o desenvolvemento e presentacion do TFG de acordo con esta normativa.

As propostas de empresas ou institucions externas a Universidade de Vigo incluiranse na listaxe
de propostas de TFG que fara publico a Comision do TFG.

5. Traballo tipo D:Desenvolvidos no marco dun programa de mobilidade

No caso de que un estudante desenvolva o TFG dentro dos programas de mobilidade (nacional
ou internacional) nos que participa a Facultade, deber& existir un titor na Universidade de destino
gue dirixirA o traballo e supervisar4 a slUa presentacion e avaliacion no devandito centro. O
coordinador de mobilidade da Facultade de Quimica actuard como cotitor para supervisar 0s
trdmites que deben realizarse na Universidade de Vigo.

A universidade de destino debera enviar un documento no que conste a cualificacion obtida, a
data da defensa e o numero de créditos do TFG. Esta cualificacion sera incorporada ao
expediente do estudante seguindo o procedemento establecido na Universidade de Vigo.

No caso de estudantes externos que, dentro dun programa de mobilidade, desenvolvan o seu
TFG na Facultade de Quimica, disporan dun titor asignado seguindo o procedemento descrito
previamente, quen velara polo desenvolvemento do traballo, a sta presentacion e avaliacion no
centro.

6. Para cada un dos tipos de TFG indicados deberanse presentar propostas que contefian, polo
menos, a seguinte informacion:

- Titulo do TFG proposto.

- Titor (e cotitor no seu caso) do TFG.

- Breve descricién do seu contido, indicando de forma concisa a metodoloxia e o plan de traballo.

- Lugar de realizacion.

- Compromiso de dispor dos medios materiais necesarios para a realizacion do TFG.

- Para TFG en empresas, home da empresa e titulado superior da mesma que sera responsable
da proposta e que exercera de caotitor.

7. Unha vez finalizado o proceso de asignacion de TFG e titores, a Comisién do TFG entregara
unha listaxe na secretaria da Facultade que servird como evidencia do compromiso de realizacién
do TFG. Na devandita listaxe incluiranse os seguintes datos: nome do titor/titores de cada TGF,
nome do estudante, titulo do traballo asignado, departamento responsable e empresa ou centro
onde se realiza.



Artigo 6. PRESENTACION E DEFENSA DO TRABALLO FIN DE GRAO

1. O TFG concluira coa presentacion e defensa por parte do estudante do seu traballo, de forma
individual, ante un Tribunal que o avaliara e cualificara. Para iso os estudantes deberan entregar
unha memoria escrita sobre o traballo realizado, realizar unha presentacién oral da mesma e
defendela ante os membros do Tribunal, os cales poderan preguntar ou discutir sobre aqueles
aspectos do traballo realizado que consideren necesarios.

2. A defensa do TFG realizada polos estudantes serd presencial e publica. Con caracter
excepcional e con peticion formal e motivada por parte do estudante e/ou o seu titor ou cotitor, a
Comisién do TFG podera autorizar a defensa a distancia de forma virtual se existen as condicions
técnicas, econdémicas e administrativas que permitan realizar asi o devandito proceso.

3. As datas de presentacion e defensa do TFG serdn establecidas polo centro no seu calendario
académico e terdn que ser aprobadas pola Xunta de Facultade. En todo caso, as datas
establecidas para as probas estardn comprendidas nos periodos indicados pola Universidade de
Vigo para as probas de avaliacion do curso académico.

4. S6 poderan defender o TFG aqueles estudantes que tefian aprobados todos os créditos
necesarios para obter o titulo de Grao, a excepcidn dos correspondentes ao TFG. O presidente da
Comisiéon do TFG comprobara, antes das datas establecidas para as defensas do TFG, que cada
estudante cumpra esta condicion.

5. Con antelacién suficiente & data fixada para a defensa, os estudantes deberan presentar no
Decanato a solicitude de defensa do TFG, catro exemplares da Memoria do TFG e un informe
asinado polo seu titor en sobre pechado. No caso dos TFG realizados en empresas ou outras
institucions publicas ou privadas, achegarase tamén o informe do cotitor. Tres dos exemplares da
memoria remitiranse aos membros do Tribunal avaliador e o cuarto quedara en depdsito no
centro.

6. Aqueles estudantes que non entreguen toda a documentacién nos prazos establecidos
consideraranse como “non presentado” para os efectos de cualificacion nas actas.

7. A Comision do TFG establecera e publicitara coa suficiente antelacion as normas de estilo,
extension e estrutura da memoria. De forma xeral indicase que esta debe ter unha extensién de
entre 15 e 20 paxinas e incluir os seguintes contidos:

- Introducién breve con antecedentes

- Obxectivos e plan de traballo

- Resultados, cunha discusion critica e razoada dos mesmos
- Conclusiéns

A memoria podera ser redactada e defendida en galego, castelan ou inglés. O tribunal valorara
positivamente as memorias presentadas e defendidas integra ou parcialmente en inglés.

8. A Comision do TFG establecera tamén a duracion méxima da exposicion e defensa. De xeito
xeral, os estudantes disporan dun periodo méaximo de 15 minutos para realizar a presentacion do
traballo, e a defensa do mesmo durara como maximo 10 minutos. Todo iso sen prexuizo de que
se o tribunal o estima oportuno, estes tempos poderan adaptarse por circunstancias especificas
gue concorran nun determinado traballo.



Artigo 7. AVALIACION E CUALIFICACION DO TRABALLO FIN DE GRAO

1. De acordo co establecido no artigo 8.1 do Regulamento para a realizacion do TFG da
Universidade de Vigo, a avaliacion e cualificacion do TFG no Grao en Quimica a realizard un
tribunal colexiado.

2. Con suficiente antelacién, a Comision do TFG nomeara os membros dos tribunais de avaliacion
do TFG entre o profesorado da titulacion. Cada tribunal de avaliacién estard composto por tres
titulares e tres suplentes que exerceran as funciéns de presidente, secretario e vogal. Para
elaborar os tribunais cada curso académico solicitarase aos departamentos con docencia na
titulacion que propofian candidatos para formar parte dos mesmos. En todo caso, procurarase que
cada tribunal avalie un maximo de 10 traballos.

3. Os tribunais de avaliacion actuaran de forma regular en todas as avaliacions oficiais durante un
ano dende o0 seu homeamento.

4. De maneira excepcional e se as caracteristicas do traballo asi o requirisen, a Comision de TFG
poderd autorizar que forme parte do tribunal de avaliacion outro persoal docente, persoas
colaboradoras ou membros de institucions externas a Universidade de Vigo. Nese caso, durante a
constitucion formal do tribunal decidirase se poden actuar en calidade de vogais con voz e voto,
ou simplemente como asesores sen dereito a voto. A presenza de persoal alleo a Facultade nos
tribunais non debe supor custos que deban ser financiados polo centro.

5. O titor, e no seu caso o cotitor, non poderan formar parte do tribunal que avalie e cualifique o
traballo presentado polo seu titorando. Non obstante, tal e como se recolle no artigo 8.5 do
Regulamento para a realizacion do TFG da Universidade de Vigo, podera estar presente con
dereito a voz no acto de presentacion e defensa do traballo.

6. Os tribunais deberan constituirse formalmente 15 dias naturais antes do acto de defensa, o que
se fara publico coa suficiente antelacion. Ademais, os presidentes dos tribunais reuniranse
previamente para establecer a aplicacion homoxénea dos criterios de avaliacion establecidos na
guia docente da materia. Durante o acto de constitucién de cada tribunal elaborarase unha acta
cos criterios de avaliacion, orde de exposicidn, lugar e hora no que tera lugar, que se expora
publicamente.

7. A Comision do TFG asignara a cada tribunal os traballos que debe avaliar cunha antelacion de
polo menos 10 dias naturais & data prevista para o inicio da proba e fara entrega da
correspondente documentacion aos seus presidentes.

8. O tribunal avaliara a presentacion e defensa dos TFG e deliberara sobre a cualificacion dos
mesmos tendo en conta a calidade da memoria, o informe do titor e, de ser o caso, do cotitor, asi
como a exposicién e defensa que realice 0 estudante. A avaliacion do tribunal supora o 70% da
cualificacion final e o informe elaborado polo titor o 30% restante. De acordo co artigo 8.5 do
Regulamento para a realizacion do TFG da Universidade de Vigo, os titores dos TFG poderan
estar presentes durante as deliberacions do tribunal de avaliacion.

9. De acordo co RD 1125/2003, a cualificaciéon na acta do TFG sera numérica entre 0 e 10 puntos.
Para a concesion de matriculas de honra reuniranse os presidentes dos tribunais e, unha vez
revisados os informes de avaliacién decidiran sobre a procedencia da devandita concesion. Se se
considera necesario poderan convocar ao alumnado para a realizacion de probas adicionais.

10. O tribunal de avaliacion comunicard aos estudantes as cualificacions provisionais obtidas
xunto co horario, lugar e data na que tera lugar a revision das mesmas. Durante este periodo de
revisibn os estudantes recibiran do tribunal avaliador, de forma persoal e individualizada, as
oportunas explicaciéns orais sobre a cualificacién recibida.



11. No caso de obter a cualificacion de suspenso, o tribunal debera tamén entregar ao estudante
e ao seu titor un informe razoado cos criterios que motivaron a dita cualificacion e coas
recomendacions oportunas para mellorar o traballo e a sta posterior avaliacion.

12. Unha vez finalizado o periodo de revision, o presidente de cada tribunal sera o responsable de
cumprimentar e entregar a acta de acordo co procedemento establecido pola Universidade.

13. A entrega da acta da materia TFG estara rexida polos tempos maximos de entrega de actas
estipulados pola Universidade de Vigo para as distintas convocatorias.

14. De acordo coas instrucions da Vicerreitoria de Alumnado, Docencia e Calidade da
Universidade de Vigo de 28/06/2013, os estudantes poderan presentar reclamacién contra a
cualificacion definitiva concedida polo correspondente tribunal de avaliacion. Estas reclamacions
deben presentarse por escrito a través do rexistro da Facultade nun prazo de 15 dias habiles
dende a publicacion das cualificacions definitivas.

15. A Comision do TFG tera un prazo maximo de tres semanas para analizar a reclamacion. No
caso de desestimala, a decisiébn deberd ser motivada ou, se se considera conveniente pola
maioria simple dos membros da Comision do TFG, desigharase outro tribunal de avaliacion con
composicion similar ao tribunal obxecto de reclamaciéon do que, en ningun caso, formaran parte os
membros do tribunal cuxa cualificacion fose cuestionada.

16. O novo tribunal comunicara a sua resolucion, que deberd estar motivada en caso de ser
desfavorable, ao decano da Facultade quen a notificara por escrito ao interesado e a quen se lle
indicara que dispdén de quince dias para recorrer en alzada ao reitor da Universidade de Vigo.

DISPOSICION ADICIONAL

Calquera aspecto non recollido na presente normativa que poida xurdir durante o
desenvolvemento dos TFG serd tratado pola Comisién do TFG. De consideralo necesario, a
Comision do TFG informara ao Decanato daquelas incidencias que poidan facer necesaria unha
revision ou modificacion da presente normativa.

DISPOSICION FINAL

A presente normativa de TFG entrara en vigor no curso 2019/2020.
DILIXENCIA para facer constar que a presente normativa foi
aprobada na sesions da Xunta de Facultade de Quimica celebrada o 27
de maio de 2019.
Vigo, 27 de maio de 2019

L /)
/

A Secretaria
Fdo. Marta Teijeira Bautista



